
ROLLS-ROYCE  |  សេចក្ដីប្រកាសព័ត៌មាន


Rolls-Royce ប្រកាសថា ម៉ូដែល Black Badge Ghost ជា សែស្រឡាយ Black Badge បរិសុទ្ធ​បំផុត

ថ្ងៃទី 2៨ តុលា 2021 ក្រុង Goodwood, West Sussex 


• រថយន្ត Black Badge Ghost បង្ហាញខ្លួនជា​លើកដំបូង​សម្រាប់ការ​រចនា​ម៉ូដបែប Post Opulent បែប​ក្រម៉ៅ


• ម៉ាស៊ីន 6.75-លីត្រ V12 នៅពេលនេះ បង្កើនកម្លាំងថាមពល (600PS/592hp) និង​រវង្វិលជុំ​ម៉ាស៊ីន (900NM)


• ប្រព័ន្ធ​ចលករ (drivetrain) និង​សាក់ស៊ី ត្រូវបា​ន​កែច្នៃឡើងវិញ ដើម្បី​ឲ្យ​ដំណើរការ​កាន់តែ​មានសន្ទុះជាងមុន 


• រថយន្ត​ជា​សមុច្ច័យ​បានបង្ហាញជាលើកដំបូង នូវ​ស្បែក Turchese ដ៏ស្រស់ស្អាត​ទាក់ភ្នែក និង បន្ទះស្រោប​ជា​កាបោន 

(Technical carbon)


• យ៉ាន់​កង់អាលុយ​មីញ៉ូមបែប Bespke ដែលបានបង្ហាញ​​នៅក្នុង​សែស្រឡាយ Black Badge ដោយ​មានផ្សំ

ជាមួយនឹង​កាបោន​ផងដែរ 


• រូបសញ្ញា​អានន្ត នៅតែបន្ត​ធ្វើជា​កូដ​សម្គាល់​វិនាដកម្ម​របស់​​​រថយន្ត Rolls-Royce


អគ្គនាយក​ក្រុមហ៊ុន​រថយន្ត Rolls-Royce លោក Torsten Müller-Ötvös មាន​ប្រសាសន៍ថា៖ 


“ក្រោយពេល​មានការ​ពិភាក្សា​ផ្ទៃ​ក្នុង​យ៉ាង​ល្អិត​ល្អន់ ក្រុមហ៊ុន Rolls-Royce បានប្រកាសថា ខ្លួន​នឹង​​​ធ្វើការ​ឆ្លើយ​តប​ជា​ផ្លូវការ

ចំពោះអតិថិជន​ប្រភេទថ្មី៖ គឺការបង្កើតរថយន្តបែប Bespoke ជាអចិន្ត្រៃយ៍​សម្រាប់​រថយន្ត​របស់ខ្លួន​​ក្នុង​សែស្រឡាយ Black 

Badge ។ ផលិតផល​រថយន្តទាំងអស់នេះ បានសម្ពោធ​នៅឆ្នាំ 2016 ជារថយន្តដែលមានសោភ័ណភាពបែបក្រម៉ៅ មាន​ចរិត​បែប

បន្ទាន់ ហើយ​បំពាក់បរិក្ខា​បែប​វិនាដកម្ម ។ 


“ក្នុងរយៈកាលប្រាំឆ្នាំ ចាប់តាំងពី សែស្រឡាយ Black Badge បាន​ដាក់លក់ជា​សាធារណៈមក រថយន្ត​នេះ បាន​ក្លាយជា​និមិត្តរូប

នៃ​ផលិតផល​កំពូលប្រណីត​ប្រភេទថ្មី ដោយបានជួយជំរុញ​ឧស្សាហកម្ម​ប្រណីត​​ថែមទៀត​ផង។ ដោយហេតុនេះហើយ សឹងតែ

គ្រប់​ក្រុមហ៊ុន​ផលិតផល​ប្រណីត បានផលិត​នូវ​ផលិតផល​របស់​ខ្លួន ដោយ​បានច្បាមយក​​ស្មារតីបែប​ក្រម៉ៅងងឹត​របស់ Black 

Badge នេះ។

“នៅថ្ងៃនេះ យើង​សូម​ប្រកាស​ផលិតផល​មួយដែល​តំណាង​ឲ្យ​រថយន្ត Black Badge ប្រភេទ​ថ្មី ជារថយន្តដែល មានការ​រចនា

បទ​បែប minimalism និង Post Opulent ដែលជាការ​​រៀបរាប់ឡើងវិញពីតំណាលរឿង​របស់ Ghost ប៉ុន្តែសង្កត់ធ្ងន់លើ ការ

ប្រើប្រាស់ពណ៌ខ្មៅ ។ រថយន្ត​ដែលទំនើប​ជាង​គេ​បំផុត​របស់យើងនេះ ត្រូវ​បាន​ច្នៃ​បង្កើតឡើងវិញ ដើម្បី​សម្គាល់បុគ្គលិក​លក្ខណៈ

មួយបែប​ទៀត​ខុសពី Rolls-Royce ធម្មតា ពោលគឺ៖ មានភាព​ច្បាស់លាស់ មាន​ថាមពល និងមានអំណាច ។ នេះជារ​ថយន្ត

សែស្រឡាយ Black Badge ដ៏បរិសុទ្ធបំផុត​នៅ​ក្នុង​ប្រវត្តិកាល​​របស់​ម៉ាកយីហោ Rolls-Royce ។ នេះគឺរថយន្ត Black 

Badge Ghost” ។ 


សេចក្ដីផ្ដើម

ក្រុមហ៊ុនរថយន្ត Rolls-Royce មានការ​យល់ដឹង​យ៉ាង​ច្បាស់លាស់​អំពីអតិថិជនរបស់ខ្លួន។ ទំនាក់ទំនង​យ៉ាង​ជិត​ស្និត​ជាមួយនឹង

សុភាពបុរស និង​សុភាពនារីនានា ដែល​គាំទ្រ​​ម៉ាកយីហោ​របស់យើង ជួយ​ឲ្យ​អ្នក​ធ្វើសេចក្ដីសម្រេចចិត្ត​នៅក្នុង​ក្រុមហ៊ុន មាន​ការ

យល់ដឹង​ឥត​ប្រៀប​បានទាក់ទង​នឹង​អ្នកប្រើប្រាស់​ទំនិញកំពូលប្រណីត ដូចជា៖ ចំណង់ចំណូលចិត្ត​ផ្នែកសោភ័ណភាព លក្ខខណ្ឌ

សម្រាប់របៀបរបប​ក្នុងជីវិត​ដែលត្រូវធ្វើឲ្យ​ល្អ​ឥត​ខ្ចោះ និង​លំអាននៃការ​ផ្លាស់ប្ដូររសជាតិជាដើម។ តាមរយៈការ​យល់ដឹងនេះហើយ 

ក៏ដូចជា​របាយការណ៍​សង្ខេប​ដែលផ្ដល់​ដោយ​អង្គភាព​ព័ត៌មានពិភពប្រណីត របស់​ក្រុមហ៊ុនយើង បានធ្វើឲ្យ​យើង​​អាច​បង្កើត

ផលិតផល​ដែល​ត្រឹមត្រូវ ។ ហើយ​សែស្រឡាយរថយន្ត Black Badge គឺជាតឹកតាង​យ៉ាង​ច្បាស់ក្រឡែត​​។ 


ក្រុមហ៊ុនរថយន្ត Rolls-Royce តែងតែ​បានទាក់ភ្នែក​អតិថិជន​ដែលចូលចិត្ត​បដិវដ្ដន៍ ជាសុភាពបុរស និង​សុភាពនារី ដែល

ក្រោកឈរ ហើយកសាង​ជោគជ័យរបស់ខ្លួន ដោយ​ពុំខ្វល់ពី​វិន័យ ហ៊ានប្រថុយ និង​ប្រឆាំង​នឹងអ្វីដែលងាយៗ ។ នៅក្នុងទសវត្សឆ្នាំ 

2020 សុភាពបុរស និងសុភាពនារីទាំងនេះ បញ្ជាទិញ​ផលិតផល​ប្រណីត​ទៅតាម​លក្ខខណ្ឌរបស់ខ្លួន។ ពួកគេ​បដិសេធ​មិនប្រើ

សម្លៀកបំពាក់ឈុត​សម្រាប់ការធ្វើដំណើរតាម​ដងផ្លូវ គេប្រើរូបិយវត្ថុរបស់ Blockchain មិនប្រើធនាគារ ហើយ​មានឥទ្ធពល​លើ

ពិភព​ខាង​ក្រៅតាមរយៈ​ការ​ប្រើប្រាស់​ប្រព័ន្ធឌីជីថល​របស់ពួកគេ។ ធ្វើដូច្នេះ ពួកគេ​បានបង្កើត​នូវ​លេខ​កូដ​ថ្មី​នៃ​ពាក្យថា 

ប្រណីតភាព ដែល​ស្របទៅតាម​ការ​យល់ឃើញរបស់ខ្លួន៖ គឺការរចនា​ដែលមាន​សោភ័ណភាព​ខ្មៅងងឹតជាងមុន មានចរិត

ច្បាស់លាស់ និង​​ហំហាន ។ 


ការ​បញ្ជាទិញ​រថយន្ត Rolls-Royce របស់ពួកគេ មិនមានភាពខុសប្លែកគ្នានោះទេ ។ ដូច្នេះ ម៉ាកយីហោរបស់​យើង​បានឆ្លើយតប

ទៅតាម​តម្រូវការ​របស់ពួកគេ ដោយ​បាន​បង្កើត​នូវ​សំណុំពណ៌​ថ្មីៗ ការ​តុប​តែង​​​ផ្នែកបច្ចេកទេស​កាន់តែ​សម្បូរបែបជាងមុន  និង

ថាមពលក្នុងការ​បើកបរ​ខ្លាំងជាងមុន ដោយនៅតែ​គិត​គូរ​យ៉ាង​ល្អិត​ល្អន់​លើសមត្ថភាពនៃការ​បើកបរ​ដោយមិនបាច់ប្រឹង ដែល

ចំណុចនេះហើយបានទាក់ទាញ​អតិថិជន​ក្រុមនេះ​​ឲ្យ​ងាក​មក​ប្រើប្រាស់ម៉ាកយីហោ Rolls-Royce   ។ 


បច្ចុប្បន្ន ការ​កុម្ម៉ង់រថយន្ត Black Badge ជាសែស្រឡាយផ្សេង​​មួយទៀត​របស់ Rolls-Royce ដែលទទួលបានជោគជ័យខ្លាំង 

ស្មើនឹង​ជាង 27% នៃការកុម្ម៉ង់ជុំវិញពិភពលោក ហើយ​រថយន្តនេះ មាន​កូដសម្គាល់​ដោយ​សញ្ញា​គណិត​វិទ្យា ដែលតំណាង​ឲ្យ​អា

The Drive, Westhampnett, Chichester, PO18 0SH, UK    +44 (0)1243 384000    enquiries@rolls-roycemotorcars.com    www.rolls-roycemotorcars.com


Rolls-Royce Motor Cars Limited. Registered in England and Wales. Company number 3522604. Registered address: Summit ONE, Summit Avenue, Farnborough, Hampshire, GU14 0FB.  

Rolls-Royce Motor Cars Ltd is authorised and regulated by the Financial Conduct Authority in relation to its credit broking activities in the UK



នន្ត ដែល​សញ្ញានេះ​ស្ថិត​នៅ​ផ្នែកខាង​ក្នុង​រថយន្ត ។ រូបសញ្ញា​នេះ ធ្លាប់ទៅបានយកទៅប្រើ​នៅលើទូកខ្យល់ Blue Bird K3 របស់ 

Sir Malcolm Campbell ដែលទូកខ្យល់នេះ​​ដើរ​ដោយ​ម៉ាស៊ីន Rolls-Royce ហើយ​បានបំបែកឯតទគ្គកម្ម​ថែមទៀតផង ។ 

ដូច្នេះហើយ បានជា​អ្នករចនា​ម៉ូត​របស់ក្រុមហ៊ុន​យើង ប្រើប្រាស់​​សញ្ញា​នេះ សម្រាប់រថយន្តសែស្រឡាយ Black Badge ដើម្បី

ឆ្លុះបញ្ចាំងឲ្យ​ឃើញ​ពីការ​ខិត​ខំ​ឥត​ស្រាក​ស្រាន​ធ្វើឲ្យ​មានថាមពលខ្លាំង ។ 


ក្រុមហ៊ុនរថយន្ត Rolls-Royce បានបញ្ចេញ​រថយន្ត Black Badge លើកដំបូង ជាមួយនឹង​ម៉ូដែល Wraith និង Ghost នៅឆ្នាំ 

2016 និងម៉ូដែល Dawn នៅឆ្នាំ 2017 បន្ទាប់មកម៉ូដែល Cullinan នៅឆ្នាំ 2019 ។ នៅថ្ងៃនេះ ការ​រចនា​បែប Post Opulent 

ថ្មី នឹង​មាន​នៅលើសែស្រឡាយ Black Badge ។ ធ្វើឲ្យ​រថយន្ត Black Badge Ghost ជារថយន្តដែលបរិសុទ្ធបំផុត និង​​មាន

បច្ចេក​វិទ្យា​ទំនើប​បំផុត ក្នុងចំណោម​សែ​ស្រឡាយ Black Badge ។

ការ​រចនា​បែប​ខ្មៅងងឹត តាម Post Opulence


រថយន្ត Ghost ប្រភេទថ្មីនេះ ត្រូវបានបង្កើតឡើង​ដើម្បីជា​ការ​ឆ្លើយតប​ទៅនឹង​ក្រុមអតិថិជន ដែល​ចង់បានរថយន្ត Rolls-Royce 

ដែល​រហ័សរហួន មិនសំញែង មានការ​ផ្សារភ្ជាប់ទៅពិភព​ខាងក្រៅ ហើយ​ពុំ​មានការរចនា​​លើសលុប​ខ្លាំងពេក ។ រថយន្ត Ghost 

ថ្មីនេះ មិនត្រឹមតែជា​​រថយន្ត Rolls-Royce ដែល​​មានបច្ចេក​វិទ្យាទំនើប​បំផុតនោះទេ ប៉ុន្តែ ក៏មានសោភ័ណភាពបរិសុទ្ធជាងគេ

បំផុតផងដែរ ។ ក្នុងរយៈពេល 12 ខែចាប់តាំងពីរថយន្តនេះត្រូវបានដាក់ឲ្យមានការបញ្ជាទិញ វាបានក្លាយជា​ផលិតផល​ដែលបាន

លក់ដាច់​លឿនជាង​គេបំផុត​មួយ​នៅក្នុង​ប្រវតិ្ត​កាល​របស់​ក្រុមហ៊ុន ដោយ​ក្នុងនោះទទួលបាន​ការ​បញ្ជាទិញចំនួន 3,500 គ្រឿង

ទូទាំងពិភព​លោក ។ ​


រថយន្តនេះ ក៏ចាប់ផ្ដើមប្រើប្រាស់វិធីសាស្ត្ររចនាបែបថ្មី ដោយ​ប្រើប្រាស់វិធីសាស្ត្រ​បែប Minimalism (តិច) និង​មានភាព

បរិសុទ្ធ។ អ្នករចនា​ម៉ូដ​របស់ Rolls-Royce បានដាក់ឈ្មោះវិធីសាស្ត្រនេះថា “Post Opulence” ហើយការ​រចនា​សោភ័ណភាព

របស់រថយន្តនេះ គឺជា​ការ​កាត់បន្ថយ​ការ​រចនា​កុំ​ឲ្យ​ច្រើនពេក និង​​ផ្ដោត​លើចំណុច​សំខាន់  ។ ដើម្បីធ្វើដូច្នេះបាន សម្ភារៈល្អៗឥត

ខ្ចោះ ត្រូវបាន​ជ្រើស​រើស​យកមកប្រើប្រាស់ ខណៈដែល​​ការ​រចនា គឺមានចំនួនកំណត់ មានភាពវៃឆ្លាត និងមិនលេចចេញមក

ច្បាស់ឡើយ។ 


ទោះជាយ៉ាងណា សម្រាប់​អតិថិជន​​ក្រុមនេះ ដែលចូលចិត្ត​ការ​រចនា​បែប minimalism (តិច) និង​វត្ថុល្អៗ គំនិតបដិវដ្ដន៍​ប្លែក គឺ

ព្យាយាម​បង្កើត​ជា​រថយន្ត Ghost បែបផ្សេង ដោយ​ការ​ប្រើពណ៌ខាងក្រៅ ដែល​បរិសុទ្ធ ហើយ​ការ​ចាត់ថ្នាក់ពណ៌​របស់វា​នៅតែ

ត្រូវបានលើកយកមកពិភាក្សា​ដដែល ពោលគឺ៖ ពណ៌ខ្មៅ ។ រថយន្ត Black Badge Ghost ឆ្លុះបញ្ចាំងឲ្យ​ឃើញបំណងចង់បាន

បែបនេះពីអតិថិចន ។ ពោលគឺ​ការ​រចនា​បែប Post Opulence ខ្មៅងងឹត៖ គឺ Minimalism in extremis ។

ផ្ទៃខាងក្រៅ

អតិថិជ​ន​មានសេរីភាព​ក្នុងការ​ជ្រើស​រើស​យកពណ៌ខាង​ក្រៅណាមួយ​ក៏បាន​ក្នុងចំណោមព៌ទាំង 44,000 ប្រភេទ​របស់ Rolls-

Royce ដើម្បីបង្កើត​បានជា​ពណ៌បែប Bespoke ពិសេសប្លែក ។ ទោះជាយ៉ាងណា សុភាព​បុរស និង​សុភាពនារីភាគ​ច្រើនបំផុត 

ដែលស្នើ​ចង់បានរថយន្ត Ghost ដែលមានពណ៌ខ្មៅងងឹត គឺបានជ្រើស​រើស​យក​ពណ៌ខ្មៅ ។ ដើម្បីបង្កើត​រថយន្តដែលមាន

ពណ៌ខ្មៅងងឹតជាង​គេ​បំផុត ក្នុងឧស្សាហកម្ម​យានយន្ត ដូច្នេះ ថ្នាំពណ៌ទម្ងន់ 100 ផោន (45 គីឡូក្រាម) ត្រូវបានបំបែកជាអាតូម 

ហើយ​ត្រូវបាន​យកទៅ​បាញ់លើ​តួ​ដែលមានផ្ទៃពណ៌ស តាមវិធីអេឡិច​ត្រូស្តាទិច មុនពេល​សម្ងួត ។ បន្ទាប់មក រថយន្តនេះ​ត្រូវបាន

បាញ់ថ្នាំ​ថ្លាពីរ​ស្រទាប់ទៀត មុនពេលយកមកប៉ូលា​ដោយដៃ ដោយ​ក្រុម​​ការងារ​ចំនួនបួនរូប ដើម្បី​ធ្វើឲ្យ​ផ្ទៃ​សម្រេច​មានពណ៌

រលោង​ដោយព្យាណូ សម្រាប់ម៉ាកយីហោរថយន្ត Rolls-Royce ។

ដោយ​ប្រើពេលចន្លោះពីបី ទៅប្រាំម៉ោង ប្រតិបត្តិការ​នេះ មិនត្រូវបានគេ​ស្គាល់ឡើយ​នៅក្នុងផលិតកម្មបែបបរិមាណ ដោយ

ប្រតិបត្តិការនេះបង្កើតបានជា​ភាពជាប់មាំ ដែលមិនអាច​សម្រេច​បាន​ក្រៅពីនេះឡើយ សម្រាប់​ឧស្សាហកម្មយានយន្ត។ ជម្រៅនៃ

ភាពខ្មៅងងឹតនេះហើយ ដែលបានក្លាយជា​​ពណ៌ដ៏ល្អ​ឥត​ខ្ចោះ​សម្រាប់អតិថិជន ក្នុងការ​បន្ថែម​ភ្លីឆ្នូតដែលឆ្លុះពណ៌គ្នាគូដោយដៃ 

ដែលធ្វើឲ្យ​រថយន្ត Black Badge មានសោភ័ណភាព “ខ្មៅ និង​ពន្លឺណេអុង” ដែលជាសោភ័ណភាព​​សម្គាល់​ឲ្យ​សែ​ស្រឡាយ​នៃ

រថយន្ត Rolls-Royce មួយនេះ។ 


ដើម្បី​ធ្វើកិច្ចការដ៏វិសេសវិសាលនេះ ក្រុមអ្នករចនាម៉ូត វិស្វករ និង​សិប្បករ​បែប Bespoke បានសហការ​គ្នា ដើម្បីបង្កើត

ដំណើរការមួយដែល​​អាច​កែច្នៃបាន ហើយអនុញ្ញាត​ឲ្យ​វត្ថុ​សម្គាល់​នានា​របស់ Rolls-Royce ដូចជា​ទេវេរូប Spirit of Ecstasy 

និង​ប៉ាណាមុខ Pantheon ដែលរលោង​ខ្លាំង អាចមានការកែប្រែបាន ។ ជំនួស​ឲ្យ​ការ​បាញ់ថ្នាំ​លើ​វត្ថុទាំងនេះ គេបានដាក់ចេញនូវ

ទឹកក្រូមអេឡិចត្រូលីតពិសេស បន្ថែម​លើ​ដំណើរការ​បាញ់ស្រោប​ក្រូម ដែល​ត្រូវបានបាញ់រួមគ្នា​នៅលើ​ផ្ទៃ​លាត​​ជា​ដែក​ថែបគ្មាន

ច្រែះ ដែលធ្វើឲ្យ​ផ្ទៃ​ខាង​ក្រៅរាង​ខ្មៅងងឹត ។ កម្រាស់ចុង​ក្រោយ គឺត្រឹមតែមួយមីក្រូម៉ែត្រ​ប៉ុណ្ណោះ គឺស្មើនឹង​មួយភាគមួយរយ​នៃ

ទទឹង​សក់​​របស់មនុស្ស ។ រាល់វត្ថុទាំងអស់នេះ​ត្រូវបានប៉ូលា​ដោយដៃ ដើម្បីធ្វើឲ្យ​ផ្ទៃក្រូមភ្លឺថ្លា​ដូច​កញ្ចក់ មុនពេលយកទៅបំពាក់

លើ​រថយន្ត ។ 


ការ​រៀបចំគ្រឿងបំពាក់ផ្នែក​ខាងក្រៅរួមមាន កង់កាបោនបែប Bespoke ទំហំ 21 អ៊ិញ ។ ខ្នង​កង់នីមួយៗត្រូវបានរចនា​ម៉ូត

សម្រាប់រថយន្ត Blakck Badge Ghost ហើយ ត្រូវបានបង្កើតឡើង​ដោយបាច់សសៃកាបោន ចំនួន 22 ស្រទាប់ ដែល

តម្រៀប​លើអក្សចំនួនបី ហើយបត់ជាន់លើគ្នា​ត្រលប់មកវិញ មករកគែមខាងក្រៅ​របស់​ខ្នង  ដោយ​បង្កើតបានជា​សរសៃ​កាបោន

សរុប 44 ស្រទាប់ ដែលធ្វើឲ្យ​កាន់តែជាប់មាំ​រឹត​តែខ្លាំង ។ ដុំកណ្ដាល​អាលុយមីញ៉ូមបែប 3D ត្រូវបានភ្ជាប់ជាមួយនឹង​ខ្នង ដោយ

ប្រើប្រាស់​ខ្ចៅ​ទីតាញ៉ូម​សម្រាប់យានអវកាស ហើយ​មានបំពាក់ជាមួយនឹង​គំរប​ដុំ​មិនវិល ដែលជា​វត្ថុសម្គាល់មួយរបស់ម៉ាកយីហោ 

Rolls-Royce ដើម្បីធានាថា អក្សរ R ភ្លោះ ស្ថិតនៅឈរ​ត្រង់​គ្រប់ពេលវេលា ។ ដើម្បី​ការពារ​លើ​សារធាតុ​​​នៃឧបករណ៍ និង​ផ្ទៃ

ខាងក្រៅដ៏​ស្រស់ស្អាតនោះ វ៉ែរនីស្ដើងៗ​ត្រូវបានបាញ់ ដើម្បីការពារ​ផ្ទៃ​ខាងក្រៅ ប៉ុន្តែនៅតែអនុញ្ញាត​ឲ្យ​អតិថិជន​អាច

សង្កេតឃើញពី​លក្ខណៈពិសេស​ផ្នែកបច្ចេកទេស​ក្នុងការ​​រៀប​ចំសរ​សៃកាបោន​​នៅលើ​ខ្នង​កង់​ដ៏ពិសេសនេះ ។

ផ្ទៃខាងក្នុង

សម្ភារៈទំនើបប្រណីត ត្រូវបាន​បង្កើត និង​កែច្នៃឡើង​ដោយ​ប្រុង​ប្រយ័ត្ន ដើម្បីរំលេច​សោភ័ណភាព​ពិសេស​ប្លែក​នៅ​ផ្ទៃខាង​ក្នុង​។ 

នៅពេលរំឭកពី​គោលបំណង​ផ្នែកមេកានិច​ដ៏អស្ចារយ​របស់ Black Badge Ghost នោះសម្ភារៈដែលប្រើប្រាស់គឺត្រឹមត្រូវ

ទៅតាមទស្សនវិជ្ជានៃការរចនាម៉ូដបែប Post Opulent របស់​ម៉ូដែល Ghost គឺជាការ​រចនា​ដែល​កំណត់ដោយ​យថា​ភូតភាព និង

សារធាតុ​ប្រើប្រាស់ ជាជាង ការ​រចនា​បែប​ចំហរ​ច្បាស់ៗ ។ ក្នុង​ស្មារតីនេះ ការរចនា​​វិញត្បាញ​​ដ៏ស្មុគស្មាញ ដែល​មានបញ្ចូល​នូវគំរូ

គ្រាប់ពេជ្រ ដែលបានបង្កើតបានជា​សរសៃ​កាបោន និង​សរសៃលោហៈ ត្រូវបានបង្កើតឡើង​ដោយសិប្បករ​របស់​ក្រុមហ៊ុន 

Rolls-Royce ។

បន្ទះឈើជា​ច្រើនស្រទាប់ ត្រូវបាន​​បិទ​នៅតាម​ផ្ទៃ​​​វត្ថុសម្ភារៈនានា​នៅខាងក្នុង ដោយ​ប្រើប្រាស់​បន្ទះឈើខ្មៅ​សម្រាប់​ស្រទាប់

ដែល​នៅ​ខាង​លើបំផុត។ ការធ្វើដូច្នេះ បង្កើតបានជា​គ្រឹះពណ៌ខ្មៅ​សម្រាប់​​ស្រទាប់​កាបោន​​ដែល​ប្រើពីលើនោះទៀត ។ ស្លឹកឈើ 

ដែលត្រូវបានត្បាញ​ដោយ​ប្រើប្រាស់​កាបោន​​ស្រោបដោយជ័រ ហើយ​និងអំបោះ​ស្រោប​ដោយ​លោហៈ ដែល​ត្រូវបានតម្រៀប​ជា

គំរូ​គ្រាប់ពេជ្រ ត្រូវបាន​រៀបចំដោយ​ដៃទទេ សម្រាប់បិទ​លើ​សម្ភារៈនានា​ដែលមានភាពស៊ីសង្វាក់គ្នា​ល្អ​ឥត​ខ្ចោះ ហើយ​បង្កើតបាន

ជាទិដ្ឋភាព​បែប 3D ថែមទៀត​ផង។ ដើម្បីទទួលបានបន្ទះ​ឈើ​ដ៏ល្អបែបនេះ រាល់វត្ថុធាតុនីមួយៗត្រូវបានសម្ងួតរយៈពេលមួយម៉ោង 

ក្រោម​សីតុណ្ហភាព 100 អង្សារ​សេ ។ បន្ទាប់មកទៀត ត្រូវបានយកមកបាញ់គ្រាប់ខ្សាច់​ដើម្បីឲ្យ​មានផ្ទៃគ្រើម​​សម្រាប់​ការបាញ់វ៉ែ

រនីប្រាំមួយជាន់ ដែលត្រូវបាន​ខាត់ដោយដៃ និងប៉ូលា មុនពេល​បញ្ចូលទៅក្នុង​រថយន្តនីមួយៗ។ 


ប្រសិនបើមានការ​បញ្ជាក់នៅក្នុងការកុម្ម៉ង់របស់អតិថិជន នោះ ផ្នែក “ទឹកធ្លាក់” ដែលប្រើសារធាតុ​កាបោន ស្ថិតនៅ​ផ្នែកកៅអី

ខាងក្រោយនីមួយៗ នឹងទទួលបាន​នូវ​រូបលម្អ​​​សម្រាប់សែស្រឡាយ​រថយន្ត Black Badge ពោលគឺជា​និមិត្តសញ្ញាគណិតវិទ្យា 

ដែលតំណាងឲ្យ​អានន្ត ។ ដោយ​ត្រូវបានឆ្លាក់​ជា​បន្ទះអាលុយមីញ៉ូម ប្រើក្នុងវិស័យអវកាស ដែលស្ថិតនៅលើគំរបទូទឹកកក​​សម្រាប់

ស្រាសាំប៉ាញ នៃរថយន្ត Black Badge Ghost សញ្ញានេះ​ត្រូវបានឆ្លាក់នៅចន្លោះស្រទាប់ទីបី និងទីបួន នៃស្រទាប់វែរនី ដែល

មានរហូតដល់ទៅ 6 ជាន់ ដោយ​បង្កើតបានជារូបបញ្ឆោត​ថា រូបសញ្ញានោះកំពុងអណ្ដែត​ពីលើបន្ទះកាបោន ដូច្នោះដែរ។  អ្នកពូកែ

ផ្នែករចនា​សោភ័ណភាព ដែលស្ថិតក្នុង​ក្រុមរចនា​ម៉ូដរបស់ Rolls-Royce បាន​សម្រេច​ធ្វើឲ្យ​សោភ័ណភាព​របស់ Black 

Badge Ghost កាន់តែ​លេចធ្លោថែមទៀត តាមរយៈការ​ផ្ដោតលើការ​ងារ​​ប៉ូលា​ឲ្យ​ភ្លឺ។ ព្រឹល​ម៉ាស៊ីនត្រជាក់នៅលើតាប្លូ និងនៅ

ផ្នែក​ខាងក្រោយ ត្រូវបានធ្វើឲ្យទៅជា​ក្រម៉ៅ ដោយ​ប្រើប្រាស់​កំណក​​ចំហាយ​រូបសាស្ត្រ ដែលនេះជា​វិធីសាស្ត្រ​មួយក្នុងចំណោម

វិធីសាស្ត្រ​តិច​តួច​ក្នុងការ​​លាបពណ៌លើលោហៈ ដែលធានាថា វត្ថុទាំងនោះមិនហើរពណ៌ ឬខូចពណ៌ នៅពេលទុកយូរ ឬ

ប្រើប្រាស់ញឹកញាប់។ គោលការណ៍នៃការ​រចនា​បែប Post Opulent ដែលផ្ដោតលើសមញ្ញភាព ក៏ត្រូវបាន​អនុវត្ត​លើ​​វិនាដកម្ម

នានា​​នៃការ​រចនា​នាឡិកា​សម្រាប់រថយន្ត Black Badge Ghost៖ មានតែ​ចុង​ទ្រនិច ចំណុច​លេខ 12, 3, 6 និង 9 ប៉ុណ្ណោះ 

The Drive, Westhampnett, Chichester, PO18 0SH, UK    +44 (0)1243 384000    enquiries@rolls-roycemotorcars.com    www.rolls-roycemotorcars.com


Rolls-Royce Motor Cars Limited. Registered in England and Wales. Company number 3522604. Registered address: Summit ONE, Summit Avenue, Farnborough, Hampshire, GU14 0FB.  

Rolls-Royce Motor Cars Ltd is authorised and regulated by the Financial Conduct Authority in relation to its credit broking activities in the UK



ដែលត្រូវបាន​​រំលេច ដោយ​ប្រើប្រាស់​សារធាតុក្រូម ដែលការរចនានេះធ្វើឲ្យ​នាឡិកា Black Badge មាន​សោភ័ណភាព

លេចធ្លោ​បំផុត ។ 


នាឡីកា​នេះ​ត្រូវបានអម​ទៅ​ដោយ​​វត្ថុ​បង្កើតថ្មី​បែប Bespoke ដំបូងគេ​ក្នុងលោក ហើយត្រូវបានបំពាក់លើ​រថយន្ត Ghost៖ ពោល

គឺ ផ្ទៃតាប្លូភ្លឺ ដែលមាន​បង្ហាញ​រូប​អនន្ត​ដែលភ្លឺចិញ្ចាច ហ៊ុំព័ទ្ធទៅដោយតារាជាង 850 ។ កញ្ចុំផ្កាយ និង​រូបសញ្ញា​នេះ ស្ថិតនៅកៅអី

ខាង​មុខ​សម្រាប់អ្នកជិះ ហើយ​កញ្ចុំផ្កាយនេះ​មិនអាច​មិនឃើញទាំង​ស្រុង នៅពេលដែលអំពូល​ខាង​ក្នុង​មិនត្រូវបានបើក​ឲ្យ

ដំណើរការ ។ នៅក្នុងរថយន្ត Ghost រូបសញ្ញា អានន្នត​នេះ ត្រូវបានបំភ្លឺដោយអំពូល LED ចំនួន 152 គ្រាប់ ដែលត្រូវបានបិទ​ពី

ខាង​លើ និងពីក្រោម​​ផ្ទៃ​តាប្លូ  ដែល​ផ្ទៃ​តាប្លូនីមួយៗ​ត្រូវបាន​សម្រិត​សម្រាំង​ឲ្យ​ស៊ីពណ៌គ្នាជាមួយនឹង​​នាឡិកា និង​ពន្លឺ​របស់​ប៊ូតុង

បញ្ជា​នានា។ ដើម្បីធានាថា សញ្ញាអានន្ត​មានពន្លឺស្មើ បាន ដូច្នេះ ខ្សែអំពូល​កម្រាស់ 2mm ត្រូវបានយកមកប្រើ ដែល​​​មាន​ចំណុច

អុចៗ ជាង 90,000 ចំណុចកាត់ដោយកាំរស្មីឡាស៊ែ នៅលើផ្ទៃ​រូបសញ្ញានោះ ។ ខ្សែអំពូលនេះ មិនត្រឹមតែ​បំបែកពន្លឺ​ឲ្យ​ភ្លឺស្មើគ្នា

ប៉ុណ្ណោះទេ ប៉ុន្តែ​ក៏បានជួយបង្កើត​ពន្លឺព្រិចៗ នៅពេលដែល​យើងចោលភ្នែកសំឡឹង​ទៅលើ​ផ្ទៃ​តាប្លូនោះ ដែល​ធ្វើឲ្យ​នឹកឃើញ​ដល់

ចំណាំងពន្លឺ​​របស់ដំបូល​ផ្កាយ​ដែលមានទេពស្យុត ។ 


វិស្វកម្ម

សែស្រឡាយរថយន្ត Black Badge មិនមែន​ផ្ដោត​តែលើសោភ័ណភាពប៉ុណ្ណោះទេ ប៉ុន្តែក៏ផ្ដោត​លើ​បទពិសោធន៍សម្រាប់ការ

ប្រើប្រាស់ផងដែរ។ អតិថិជនដែលកុម្ម៉ង់រថយន្តនេះ បានទាមទារ រាល់ការ​បំពាក់​គ្រឿង Bespoke សម្រាប់ Black Badge 

Ghost ត្រូវ​ធ្វើឡើង​រាប់ចាប់តាំងពីកន្លែង​រចនា​ម៉ូត រហូត​ដល់​ផ្នែកវិស្វកម្ម របស់​ម៉ាកយីហោនេះ។ ដើម្បីធ្វើដូច្នេះបាន ក្រុម​អ្នករចនា

ម៉ូត វិស្វករ និង​សិប្បករ​​​ផ្នែក Bespoke បានសហការ​គ្នា​ដើម្បីបង្កើត​​រថយន្ត​ដែល​អាច​បើកបរ​បាន​មុតមាំ ដែល​ស៊ីសង្វាក់គ្នា

ជាមួយនឹង​​រូបរាង​របស់ Black Badge Ghost ដោយ​គិត​គូរ​យ៉ាង​ខ្លាំង​លើ​​លក្ខណៈសម្បត្តិនៃការ​បើកបរ​ដោយ​ឥត​ខំប្រឹង និង

សំឡេង​បែបអាគូស្ទិក។

គន្លឹះ​​ដែលជួយឲ្យ​រថយន្ត​នេះ​ហាក់មានអំណាច​គឺ ស្ថាបត្យកម្ម​នៃភាពប្រណីត ពោលគឺគ្រោងតួរថយន្ត​អាលុយមីញ៉ូម របស់ Rolls-

Royce ដែលធ្លាប់បានប្រើដំបូងគេ​លើ​រថយន្តម៉ូដែល Phantom។ គ្រោង​នេះ​មិនត្រឹមតែជួយ​ឲ្យ​​តួរថយន្តមានភាពជាប់មាំយ៉ាង

ពិសេស​ប៉ុណ្ណោះទេ ប៉ុន្តែ ក៏បានផ្ដល់ភាព​អាច​បត់បែនបាន និង​អាច​វាស់ក្រិត​បាន ដែលអនុញ្ញាតឲ្យ​ម៉ូដែល Ghost អាច​បំពាក់

ប្រព័ន្ធ​រង្វិលកង់បួន ប្រព័ន្ធចង្កូត​បួងកង់ទាំងបួន និង​ប្រព័ន្ធបូម Planar Suspension ដែលជាប្រព័ន្ធទទួលបានពានរង្វាន់

ថែមទៀតផង។ សម្រាប់រថយន្ត Black Badge លក្ខណៈសម្បត្តិវិស្វកម្មដ៏ល្អឥត​ខ្ចោះនេះ ត្រូវបាន​យក​មក​រចនា​ឡើងវិញ 

រាប់បញ្ចូលទាំង​ការ​បញ្ចូល​​បូម​ខ្យល់​ដែលមានចំណុះច្រើនជាងមុន ដើម្បីជួយ​កាត់បន្ថយកុំ​ឲ្យ​តួ​ឃ្លោងជាងមុន នៅពេល​បត់​​ខ្លាំង។  


សមត្ថភាពរបស់ ម៉ាស៊ីន 6.75 លីត្រ V12 បែបទែរបូភ្លោះ របស់ Rolls-Royce ត្រូវបានចាត់ទុកថា​គ្រប់គ្រាន់។ ប៉ុន្តែ​ភាពអាច

បត់បែន​បាន​នៃរោង​ចក្រ​​​ម៉ាស៊ីន​បាន​ជួយ​បង្កើន​កម្លាំងថាមពល​បន្ថែម​ចំនួន 29PS ដោយជួយ​ឲ្យ​ទិន្នផល​ថាមពលកើនឡើងដល់ល 

600PS/592hp ។ ប្រព័ន្ធលេខ ត្រូវបាន​បង្កើនបន្ថែមរង្វិលជុំម៉ាស៊ីន​រហូតដល់ទៅ 50NM ពោលគឺកើនឡើងសរុប 900NM ។ 

ប្រព័ន្ធកម្លាំង (Powertrain) ក៏មានបំពាក់ប្រអប់លេខ​បែប Bespoke និង​ការកែសម្រួល​លើ​កបេន ដើម្បី​ជួយបន្ថែម

កម្លាំងថាមពលរបស់ម៉ាស៊ីន។ ប្រអប់លេខ ZF មានប្រាំបីលេខ និង​ភ្លៅចង្កូត​ដែល​បួង​បានទាំងមុខទាំងក្រោយ ធ្វើការ​យ៉ាង

ស៊ីសង្វាក់គ្នា ដើម្បី​សម្របទៅតាម​ការ​កំណត់​​របស់អ្នកបើកបរ ដោយអាស្រ័យលើ​ធាតុចូល​​​នៃការ​បត់បួងចង្កូត និង​ការ​ជាន់​ហ្គែរ។ 


ដូចគ្នា​ទៅនឹង​គ្រប់ផលិតផល​រថយន្តទាំងអស់​ក្នុង​សែស្រឡាយ Black Badge របស់​រថយន្ត Rolls-Royce ដែរ ប៊ូតុង “Low” 

ដែលស្ថិត​នៅ​​កន្លែង​ជ្រើស​រើស​លេខ នឹង​បង្ហាញ​នូវ​សំណុំ​បច្ចេក​វិទ្យា​ពេញលេញរបស់ Black Badge Ghost ។ គេអាច​សម្គាល់

ឃើញតាមរយៈការ​កែ​សម្រួលទៅ​​លើ​ម៉ាស៊ីនរបស់រថយន្ត តាមរយៈ​ប្រព័ន្ធ​ស៊ីម៉ាំងថ្មីទាំង​ស្រុង ដែល​បញ្ចេញឲ្យដឹងពីអំណាច

ថាមពលរបស់រថយន្តនោះ ។ ប្រព័ន្ធរង្វិលជុំម៉ាស៊ីនរហូតដល់ទៅ 900NM នឹង​បញ្ចេញឲ្យអស់​​តាមរយៈកម្លាំអ 1700rpm 

នៅពេលធ្វើដំណើរ​​ដោយ​ប្រើ Low Mode ហើយ​ល្បឿន​នៃការ​ប្ដូរលេខ នឹង​ត្រូវបានបង្កើនរហូតដល់ទៅ 50% នៅពេលដែល

កបេន​ត្រូវបានសង្កត់រហូតដល់ 90% ដែលជួយ​ឲ្យ ​Black Badge Ghost មានថាមពលបម្រុងគ្រប់គ្រាន់ នៅពេលត្រូវការ

បើកបរ​ក្នុងភាពបន្ទាន់។ 


ដើម្បីបង្កើន​ទំនុកចិត្ត នៅពេល​ប្រើប្រាស់ Black Badge Ghost កន្លែងជាន់ហ្វ្រាំង​ត្រូវ​បានលើកឲ្យ​ខ្ពស់ជាងមុន ហើយ​ជាន់

ឆាប់ស៊ីជាងមុន ។ រថយន្ត Ghost ដែលមិនមែន Black Badge មានបំពាក់ទៅដោយ​ប្រព័ន្ធ​ហ្វ្រាំង​រឹង​មាំ ដែល​ត្រូវបានចាត់ទុកថា

ល្អ​លើសពីគ្រប់គ្រាន់រួចទៅហើយ ទោះបីត្រូវជាន់ក្រោម​ស្ថានភាព​​មិនអំណោយផលក្ដី និងគ្រប់គ្រាន់សម្រាប់ Black Badge 

ដែលទិន្នផល​ថាមពល​​ខ្ពស់ជាងមុនក្ដី ។ ទោះជាយ៉ាងណា ពណ៌ថ្នាំ​កាប៉ែនហ្វ្រាំង​ដែលទប់កម្ដៅបានខ្ពស់ ប្រភេទថ្មី ត្រូវបានបង្កើត

ឡើង ដើម្បីត្រៀម​សម្រាប់​ការ​បញ្ជាទិញ រថយន្ត Black Badge Ghost នាពេលខាង​មុខ ។

រថយន្ត Black Badge Ghost ចាប់ផ្ដើមទទួលកុម្ម៉ង់ចាប់ពីពេលនេះទៅហើយ។

-ចប់-

លក្ខណៈបច្ចេកទេស

Black Badge Wraith៖ NEDCcorr ការ​បញ្ចេញឧស្ម័នកាបូនិច (រួម)៖ 367 g/km; ការ​ស៊ីប្រេង៖ 17.5 mpg / 16.1 l/

100km; WLTP ការ​បញ្ចេញឧស្ម័នកាបូនិច (រួម)៖ 370-365 g/km; ការ​ស៊ីប្រេង៖17.2-17.4 mpg / 16.4-16.2 l/100km ។

Black Badge Dawn៖ NEDCcorr ការ​បញ្ចេញឧស្ម័នកាបូនិច (រួម)៖ 371 g/km; ការ​ស៊ីប្រេង៖ 17.3 mpg / 16.3 l/

100km; WLTP ការ​បញ្ចេញឧស្ម័នកាបូនិច (រួម)៖ 382-380 g/km; ការ​ស៊ីប្រេង៖ 16.7-16.9 mpg / 16.9-16.8 l/100km។

Black Badge Cullinan៖ NEDCcorr ការ​បញ្ចេញឧស្ម័នកាបូនិច (រួម)៖ 341 g/km; ការ​ស៊ីប្រេង៖ 18.8 mpg / 15.0 l/

100km WLTP ការ​បញ្ចេញឧស្ម័នកាបូនិច (រួម)៖ 377-355 g/km; ការ​ស៊ីប្រេង៖ 17.0-18.1 mpg / 16.62-15.6 l/100km 

។

Ghost៖ NEDCcorr ការ​បញ្ចេញឧស្ម័នកាបូនិច (រួម)៖ 343 g/km; ការ​ស៊ីប្រេង៖ 18.8 mpg / 15.0 l/100km ។ WLTP​ ការ

បញ្ចេញឧស្ម័នកាបូនិច (រួម)៖ 347-359 g/km; ការ​ស៊ីប្រេង៖ 17.9-18.6 mpg / 15.2-15.8 l/100km។

ព័ត៌មានបន្ថែម

លោកអ្នកអាច​ស្វែង​រក​សេចក្ដីប្រកាសព័ត៌មាន ឯកសារព័ត៌មានផ្សេងៗ ក៏ដូចជា​រូបភាព និង​វីដេអូដែលមានគុណភាពច្បាស់​ជា

ច្រើនទៀត នៅលើគេហទំព័រ​ព័ត៌មាន​របស់យើងគឺ PressClub។ 


លោកអ្នកក៏អាច​តាមដាន​​ព័ត៌មានអំពីម៉ាកយីហោ​របស់យើង​នៅលើបណ្ដាញសង្គម នានា​ដូចជា៖ LinkedIn; YouTube; 

Twitter; Instagram; និង Facebook ។

សូមស្វែង​រក​រូបភាព​តាមរយៈតំណភ្ជាប់នេះ៖ https://bit.ly/3Et6243

កំណត់សម្គាល់សម្រាប់និពន្ធនាយក

ក្រុមហ៊ុនរថយន្ត Rolls-Royce គឺជា​ក្រុមហ៊ុន​បុត្រ​សម្ព័ន្ធ​​របស់សម្ព័ន្ធក្រុមហ៊ុន BMW Group ហើយ​ខុស​ស្រឡះទាំង​ស្រុងពី

ក្រុមហ៊ុន Rolls-Royce plc ដែលជា​ក្រុមហ៊ុនផលិត​ម៉ាស៊ីនយន្តហោះ និង​ប្រព័ន្ធ​ម៉ាស៊ីនជំរុញ​។ បច្ចុប្បន្ន មាន​បុគ្គលិកជំនាញ​ជា

មនុស្ស​ប្រុស និង​ស្រី​ចំនួនជាង 2,000 នាក់​​កំពុង​បម្រើការ​នៅ​ការិយាល័យ​កណ្ដាល​របស់ក្រុមហ៊ុនរថយន្ត Rolls-Royce និង​នៅ

រោង​ចក្រ​ផលិតកម្មនៅឯ Goodwood, West Sussex ដែលជា​ទីកន្លែងតែមួយគត់ក្នុងពិភព​លោក សម្រាប់​ផលិតដោយដៃនូវ

រថយន្ត​កំពូល​ប្រណីត​របស់ក្រុមហ៊ុន ។ 


ព័ត៌មានទំនាក់ទំនង | តាមតំបន់ 

Michelle Chan	 	          +65 8321 7041	 	 michelle.chan@rrmcapac.com  
Sheryl Kezia 	 	          +61 435 779 950                  sheryl.kezia@rrmcapac.com  
Vera Chen 	 	          +65 9816 2480	 	 vera.chen@rrmcapac.com 	 	   
Lim Shen Yee	 	          +60 12 218 9015	 	 shen.yee@rrmcapac.com 
Yvonne Brigitte          	          +62 819 0635 2975	 yvonne.b@rrmcapac.com 
Chloe Bui	 	          +84 38 7717442 ^	 	 chloe@rrmcapac.com 
Chutinun Guna-Tilaka	          +66 61 956 2939	 	 chutinun@imageimpact.co.th 
Hal Serudin	 	          +65 6838 9675 	 	 hal.serudin@rolls-roycemotorcars.com 
Helpdesk	 	          +65 9017 6272 *	 	 info@rrmcapac.com  
                                              +66 830766196

*WhatsApp / ^Zalo

